
條目： 

《賢劫經》[之二] 

內容： 

14、六度，四等，四恩（即四攝），六(五)通，善權。（一．八下） 

  五戒、十善、四等、四恩、六度，行權方便。（一．八中） 

15、十住（一．八中─下） 

  十住次第行位線索可尋。 

16、柔順忍，響忍，無生忍。（一．八下） 

17、會三歸一 （一．九上） 

  供養舍利，自謂已得佛～評法華（一．九中） 

18、聞經勝於供養舍利（一．九中）與般若同 

19、共十地──觀清白；法種；八等；道跡、往來、不還、無著；緣覺；菩薩，（缺

佛）。（二．一二下）五卷末，六卷，解說。 

20、十住──勇伏定 （一．九上） 

  宣說「了諸法本三昧」，說八萬四千度，賢劫千佛，佛自燕坐，奬勵閑居，乃以出

家菩薩為重者。 

  本經每說阿彌陀佛，但不勸人往生。以了諸法本三昧時見十方佛，非般舟三昧。 

出處： 

14、六度，四等，四恩（即四攝），六(五)通，善權。（一．八下） 

※參見《賢劫經》卷 1〈法師品 4〉(CBETA, T14, no. 425, p. 8, a28-b18)： 

佛言：「菩薩行道，以大慈悲護於十方，及化他人諸不逮者，以六度無極四等四恩六通

善權化眾生類，所度無底使長安隱，各捨家業興隆道法，為雨甘露宣傳經典，猶如良

醫以藥療眾風寒熱病三合之病悉為消除。心有四病：一曰、貪婬；二曰、瞋恚；三

曰、癡冥；四曰、吾我。以慧正義刈斯四病悉消無餘，致十種力四無所畏。譬如日出

眾冥消滅不知所去，以善權慧振大聖燿照于三界，五陰六衰十二牽連，自然為消不知

所趣。猶月在冥消夜眾闇自然為明。菩薩如是，以道慧明處生死界，三垢之穢心無所



著，開化終始無窮之患，逮得三昧無所從生，度脫一切。猶若大海出諸珍琦殊異之

寶，其入採者靡不充備各得盈滿。菩薩如是，入大乘海擇取開士玄妙之法，嚴治道場

三脫之門，周旋三世救濟危厄。猶轉輪王典主四域天下戴仰。菩薩如是，周流一切生

老病死，具四等心化此四病永使無餘，終始朽亡忽然沒盡不知所處。」 

  五戒、十善、四等、四恩、六度，行權方便。（一．八中） 

※參見《賢劫經》卷 1〈法師品 4〉(CBETA, T14, no. 425, p. 8, b18-c5)： 

「譬如船師度人往反而無窮極，以菩薩藏總持之篋，敷演深要道法之真，遊無數劫不

以為勞。猶如二親生養其子至令長大成就為人。菩薩如是，以法權智行大慈悲，勸化

愚冥使發道心，五戒十善四等四恩，六度無極，行權方便普至十方，具足十住一生補

處，無上正真成最正覺，度脫一切溺在生死，使心坦然反流達源。猶如種樹漸生根芽

莖節枝葉華實結茂。菩薩如是，從初發心便得喜意，身意休息無有五陰三塗之患、八

難之苦，備悉六度，施戒忍進禪思智慧，無所從生永無所猗悉無眾計，不復覩我人身

壽命有無之元，在所而現多所救濟，生老病死經存在世。六事法住善權隨時導利眾

生，不使迷惑為愚癡冥罪蓋所覆，淨如虛空不畏眾難，殊勝之慧不死之藥，以療一切

往來之厄。」 

15、十住（一．八中─下） 

  十住次第行位線索可尋。 

※參見《賢劫經》卷 1〈法師品 4〉(CBETA, T14, no. 425, p. 8, b18-c21)： 

「譬如船師度人往反而無窮極，以菩薩藏總持之篋，敷演深要道法之真，遊無數劫不

以為勞。猶如二親生養其子至令長大成就為人。菩薩如是，以法權智行大慈悲，勸化

愚冥使發道心，五戒十善四等四恩，六度無極，行權方便普至十方，具足十住一生補

處，無上正真成最正覺，度脫一切溺在生死，使心坦然反流達源。猶如種樹漸生根芽

莖節枝葉華實結茂。菩薩如是，從初發心便得喜意，身意休息無有五陰三塗之患、八

難之苦，備悉六度，施戒忍進禪思智慧，無所從生永無所猗悉無眾計，不復覩我人身

壽命有無之元，在所而現多所救濟，生老病死經存在世。六事法住善權隨時導利眾

生，不使迷惑為愚癡冥罪蓋所覆，淨如虛空不畏眾難，殊勝之慧不死之藥，以療一切

往來之厄。 

「猶如長者生子眾多，各為興起十重高閣，使諸太子遊戲閣上作眾伎樂以娛上下諸遊

觀者。世尊如是，以無蓋慈無極大哀，行權方便化導三界眾生之類，開示階路，十住

本末從初發心，見者喜悅莫不發意，從一住起行菩薩道，布施救窮，三界之匱貧於道

者，施以七財，以一切智正真之戒，堅住菩薩無極之慧。不中取證，學仁和意篤信三

寶入無極慈，立無盡哀具四等心，四等已具成就五通，五通已成備悉六度，六度已達

得柔順忍，已逮斯忍名曰第二。第三響忍，解一切響本悉空寂，三界之音皆虛無實無

一真諦，以了是義，因斯漸入無所從生法忍，悉暢三界皆無根本五趣無元。了斯慧



者，乃逮無所從生法忍，入諸所生心無所生，猶如虛空無憎無愛，因便受決，已得受

決致現在定見十方佛。」 

16、柔順忍，響忍，無生忍。（一．八下） 

※參見《賢劫經》卷 1〈法師品 4〉(CBETA, T14, no. 425, p. 8, c5-21)： 

「猶如長者生子眾多，各為興起十重高閣，使諸太子遊戲閣上作眾伎樂以娛上下諸遊

觀者。世尊如是，以無蓋慈無極大哀，行權方便化導三界眾生之類，開示階路，十住

本末從初發心，見者喜悅莫不發意，從一住起行菩薩道，布施救窮，三界之匱貧於道

者，施以七財，以一切智正真之戒，堅住菩薩無極之慧。不中取證，學仁和意篤信三

寶入無極慈，立無盡哀具四等心，四等已具成就五通，五通已成備悉六度，六度已達

得柔順忍，已逮斯忍名曰第二。第三響忍，解一切響本悉空寂，三界之音皆虛無實無

一真諦，以了是義，因斯漸入無所從生法忍，悉暢三界皆無根本五趣無元。了斯慧

者，乃逮無所從生法忍，入諸所生心無所生，猶如虛空無憎無愛，因便受決，已得受

決致現在定見十方佛。」 

17、會三歸一 （一．九上） 

※參見《賢劫經》卷 1〈法師品 4〉(CBETA, T14, no. 425, p. 9, a7-21)： 

「猶水眾流會歸于海合為一味，見畏生死三界之患，地獄餓鬼畜生之厄，畏苦厭身而

求聲聞，故為宣示生死之難輪轉無際，展轉五趣而無竟已。咨嗟讚歎泥洹之快，不生

不老不病不死，不飢不渴不寒不熱，無怨無結，不開不閉無憂無喜，無尊無卑不連不

斷，無往無反無合無散，長離眾難與道通同，因詠難易苦安之路，使學無為稍稍牽前

乃至大道。猶如四瀆入海一味無若干別，三乘如是至竟窮達會致一至，無上正真無際

本淨，逮至十住名曰勇伏。所以名曰勇伏者何？猶如猛將大軍之師，將諸兵眾降伏嚴

敵靡不折伏。菩薩如是逮勇伏定，周旋三界有無之上，以道炤心莫不通徹，各自歸之

咸發道心，坐佛樹下降伏眾魔度脫十方。」 

  供養舍利，自謂已得佛～評法華（一．九中） 

18、聞經勝於供養舍利（一．九中）與般若同 

※參見《賢劫經》卷 1〈法師品 4〉(CBETA, T14, no. 425, p. 9, a22-c10)： 

佛爾時頌曰： 

「菩薩行大慈，常自調其心，并化他眾生，所開度常安， 

 醫療風寒熱，菩薩消三毒，日出眾冥盡，導化消牽連。 

 長者十重閣，十住轉進然，如樹漸長茂，初發成道如， 

 愚出為沙門，心存親里眷，利物負重擔，心樂在家中。 



 不以聞淨法，不出家無戒，成就至佛道，是學無放逸。 

 末世若學此，得聞斯經典，以供養利故，求名行誹謗。 

 在前稽首禮，歎言甚善哉！與其別去後，便當說其惡。 

 佯愁而雨淚，自歸念其身。因在眾會中，傳說其惡行。 

 不欲敬奉師，不順長聖命，己身求其勝，亂寂常謂淨。 

 欲毀他功德，自歎勳無限，知尊而懷嫉，妬他得供養。 

 華香及衣被，伎樂幢幡蓋，供養佛舍利，自謂已見佛。 

 若聞斯經典，乃為真供養，捐捨一切樂，常學是要行。 

 用為奉己身，能捨斯陰蓋，當恭敬於經，猶如須菩提。 

 棄忽貪愛命，常習在閑居，勤修是道經，壽在世且盡。 

 今告於喜王，聞斯所行業，自知伏其意，既信奉順行。 

 常誹謗於佛，是言真不真，在於四部眾，還自謂真諦。 

 其貪利養業，不樂佛正道，是等謂見敬，去解脫甚遠。 

 其吾大神足，於是現大勢，皆以護禁法，奉行故得道。 

 總持尊戒法，行如愚不及，悉捨於貪利，習寂在閑居。 

 今佛建立斯，佛所說不虛，後將來末世，是經在其所。 

 值光明無量，復見無怒覺，六十二億佛，眾會咸共見。 

 佛悉囑累是，然後護是法，以是經見印，然後共將護。 

 時雨細微華，三千世天人，悉咸咨嗟之，用聞斯法故。」 

19、共十地──觀清白；法種；八等；道跡、往來、不還、無著；緣覺；菩薩，（缺

佛）。（二．一二下）五卷末，六卷，解說。 

※參見《賢劫經》卷 2〈諸度無極品 6〉(CBETA, T14, no. 425, p. 12, c2-15)： 

「有五眼：肉眼、天眼、慧眼、法眼、佛眼度無極；有自在度無極；有娛樂度無極；

有難得自歸度無極；有十八不共諸佛之法度無極；有曉了方便度無極；有純熟度無

極；有自然度無極；有三界行度無極；有觀清白行度無極；有法種度無極；有八等度

無極；有道跡、往來、不還、無著度無極；有緣覺度無極；有菩薩度無極；有盡慧度

無極；有無所生慧度無極；有建立慧度無極；有天眼、天耳、心知、自在見過世事、

知他人念、神足、漏盡六通度無極；有威儀度無極；有愍傷度無極；有行空度無極；



有捐捨度無極；有滅度度無極；有變化度無極；有流布教度無極；有分舍利度無

極。」 

20、十住──勇伏定 （一．九上） 

※參見《賢劫經》卷 1〈法師品 4〉(CBETA, T14, no. 425, p. 9, a7-21)： 

「猶水眾流會歸于海合為一味，見畏生死三界之患，地獄餓鬼畜生之厄，畏苦厭身而

求聲聞，故為宣示生死之難輪轉無際，展轉五趣而無竟已。咨嗟讚歎泥洹之快，不生

不老不病不死，不飢不渴不寒不熱，無怨無結，不開不閉無憂無喜，無尊無卑不連不

斷，無往無反無合無散，長離眾難與道通同，因詠難易苦安之路，使學無為稍稍牽前

乃至大道。猶如四瀆入海一味無若干別，三乘如是至竟窮達會致一至，無上正真無際

本淨，逮至十住名曰勇伏。所以名曰勇伏者何？猶如猛將大軍之師，將諸兵眾降伏嚴

敵靡不折伏。菩薩如是逮勇伏定，周旋三界有無之上，以道炤心莫不通徹，各自歸之

咸發道心，坐佛樹下降伏眾魔度脫十方。」 

  宣說「了諸法本三昧」，說八萬四千度，賢劫千佛，佛自燕坐，奬勵閑居，乃以出

家菩薩為重者。 

  本經每說阿彌陀佛，但不勸人往生。以了諸法本三昧時見十方佛，非般舟三昧。 

※參見《賢劫經》卷 1〈問三昧品 1〉(CBETA, T14, no. 425, p. 2, a22-27)： 

佛告喜王菩薩：「善哉！善哉！所問甚深，愍念一切。有三昧名了諸法本，菩薩若行此

三昧定，得是功勳輒逮此行，威神巍巍，具足成就二千一百諸度無極事，致八萬四千

諸三昧門，八萬四千諸總持門，體解眾生遍入諸行，疾逮無上正真之道成最正覺。」 

※參見《賢劫經》卷 6〈千佛名號品 20〉(CBETA, T14, no. 425, p. 45, c3-6)： 

喜王菩薩復白佛言：「唯然世尊！今此會中寧有大士得此定意者乎？入斯八千四百諸度

無極耶？及八萬四千度無極法，入八萬四千諸三昧門乎？」 

※參見《賢劫經》卷 6〈千佛名號品 20〉(CBETA, T14, no. 425, p. 46, a16-17)： 

佛告喜王菩薩：「當歎頌斯諸菩薩等於賢劫中當成佛者，所有名號」 

 

條目： 

《千佛因緣經》 

內容： 

《千佛因緣經》（14）  鳩摩羅什譯 

1、王舍城說，跋陀波羅菩薩請說。 



2、「行詣僧坊，入塔禮拜，見佛色像」（六六中） 

 「比丘持佛像行」（六九上） 

3、發菩提心，雖墮地獄，菩提心力故，火不能燒。（六八中） 

4、八萬四千波羅蜜 （六六下） 

5、持華供養佛像之福 （六九上） 

6、三寶義無異──空 （七○中） 

7、「念佛三昧莊嚴心故，漸漸於空法中心得開解。」（七○下） 

 思空義功德力，於空中得見百千佛（七一中） 

8、大方等真實經──三寶一如 

  般若波羅蜜經──不住諸法，法性皆空（七○下） 

  說千佛因緣，文末未盡。明空義 

出處： 

1、王舍城說，跋陀波羅菩薩請說。 

※參見《佛說千佛因緣經》卷 1 (CBETA, T14, no. 426, p. 65, c26-p. 66, a15)： 

一時，佛在王舍城耆闍崛山中，與大比丘眾五千人俱，其名曰：尊者阿若憍陳如、尊

者優樓頻蠡迦葉、尊者伽耶迦葉、尊者那提迦葉、尊者摩訶迦葉、尊者舍利弗、尊者

大目犍連、尊者迦栴延、尊者阿那律、尊者阿難等，皆大阿羅漢而眾所知識，如調象

王，所作已辦，三明、六通，具八解脫。菩薩摩訶薩八萬四千人，梵德菩薩、淨行菩

薩、無邊行菩薩而為上首；跋陀波羅，應與無邊俱為上首也，他方月音菩薩、月藏菩

薩、妙音菩薩而為上首；如是等諸大菩薩，皆久修梵行，安隱清淨，住首楞嚴三昧，

皆悉具足八萬四千諸波羅蜜，於娑婆世界及十方國，示現作佛，轉妙法輪，現般涅

槃，於耆闍崛山昇仙講堂，皆師子吼。是諸菩薩摩訶薩等，各各自說過去因緣，如是

音聲遍滿三千大千世界。天龍、夜叉、乾闥婆、阿修羅、迦樓羅、緊那羅、摩睺羅

伽、人非人等，一切大眾皆悉集會。 

2、「行詣僧坊，入塔禮拜，見佛色像」（六六中） 

※參見《佛說千佛因緣經》卷 1 (CBETA, T14, no. 426, p. 66, b26-29)： 

時，千童子聞三寶名，各持香華隨從比丘，行詣僧房，入塔禮拜，見佛色像，彼像身

量高六十二那由他由旬，八萬四千諸相好門皆悉具足。 

 「比丘持佛像行」（六九上） 

※參見《佛說千佛因緣經》卷 1 (CBETA, T14, no. 426, p. 69, a2-4)： 



時千童子，各持天華欲往天寺，於其中路，見諸比丘持佛像行，童子問言：「此是何

神，端正威光，巍巍乃爾？」 

3、發菩提心，雖墮地獄，菩提心力故，火不能燒。（六八中） 

※參見《佛說千佛因緣經》卷 1 (CBETA, T14, no. 426, p. 68, b4-15)： 

佛告跋陀波羅：「汝今當知，第一婆羅門，讚檀波羅蜜者，過去定光明王佛是；牢度跋

提者，過去然燈佛是。時千聖王出家學道，見然燈佛修諸苦行，心生悔恨，於一劫中

墮大地獄；雖墮地獄，菩提願力莊嚴心故，火不能燒。從是已後，復得值遇燈明王菩

薩為其說法，從地獄出，廣為讚歎過去千佛解脫稱莊嚴佛，乃至最後妙自在王佛。

時，千聖王聞千佛名，歡喜敬禮，以是因緣，超越九億那由他恒河沙劫生死之罪。跋

陀波羅！汝今當知，時千聖王豈異人乎？我等賢劫千佛是也。」 

4、八萬四千波羅蜜 （六六下） 

※參見《佛說千佛因緣經》卷 1 (CBETA, T14, no. 426, p. 66, c2-7)： 

比丘答言：「善男子！汝今諦聽！佛世尊者，過去修行八萬四千諸波羅蜜，亦復修習三

十七品助菩提法，故得如此端嚴之身。如來身者，不但有此八萬四千諸相好門，亦有

十力、四無所畏、十八不共、大悲、三念處、三明、六通、八解脫等。」 

5、持華供養佛像之福 （六九上） 

※參見《佛說千佛因緣經》卷 1 (CBETA, T14, no. 426, p. 69, a16-20)： 

「跋陀波羅！汝今當知，佛滅度後，若諸四眾，若持一華供養佛像得二種福。何等為

二？一者、常得化生；二者、形色端正。復得二果：一者、恒得值遇諸佛；二者、多

生天上。」時諸比丘聞佛所說，皆大歡喜。 

6、三寶義無異──空 （七○中） 

※參見《佛說千佛因緣經》卷 1 (CBETA, T14, no. 426, p. 70, b24-29)： 

於像法中，有一比丘，名一切忍，持菩薩藏行菩薩法，遊巡村落，常說此偈： 

「佛住平等空，法性相亦然，僧依無為會，三寶義無異。 

 了本性相空，歸依處寂滅，常行真如道，乃應菩薩行。」 

7、「念佛三昧莊嚴心故，漸漸於空法中心得開解。」（七○下） 

※參見《佛說千佛因緣經》卷 1 (CBETA, T14, no. 426, p. 70, c24-29)： 

時千梵志，以聞甚深般若波羅蜜，身心歡喜，不生驚疑、怖畏、誹謗，即得超越五十

億劫生死之罪。捨身他世即得值遇十六億佛，於諸佛所得念佛三昧，以莊嚴心，念佛

三昧莊嚴心故，漸漸於空法中心得開解。 

 思空義功德力，於空中得見百千佛（七一中） 

※參見《佛說千佛因緣經》卷 1 (CBETA, T14, no. 426, p. 71, b24-c9)： 

說此偈已，千婆羅門心大歡喜，禮比丘足，各自還歸，端坐林野，思無我空。經八千

萬歲，於大空義心不決了，以思空義功德力故，即於空中得見百千佛，於諸佛所得念



佛三昧，即於三昧中見海慧佛白毫印中說甘露偈： 

「若欲發道心，修持菩薩戒，欲求真實空，隨學菩薩道。 

 常當行慈心，除去恚害想，悲愍於一切，觀彼身空寂。 

 我身無性相，假於四大生，隨順諸佛法，不殺不起瞋。 

 悉堪受諸法，其心猶如地，常行無所著，一心住一意。 

 悉觀法平等，無彼亦無此，正心思此義，乃應菩薩行。」 

8、大方等真實經──三寶一如 

  般若波羅蜜經──不住諸法，法性皆空（七○下） 

  說千佛因緣，文末未盡。明空義 

※參見《佛說千佛因緣經》卷 1 (CBETA, T14, no. 426, p. 70, c4-5)： 

比丘白言：「大調御師！於大方等真實經中，說佛、法、僧平等空慧，住一相中。」 

※參見《佛說千佛因緣經》卷 1 (CBETA, T14, no. 426, p. 70, c9-14)： 

時，有一比丘名曰智藏，告諸梵志：「汝等知不？過去有佛，名三昧尊豐如來，十號具

足，如是同字百千億佛，皆說甚深般若波羅蜜。其經中說：『不住諸法，法性皆空。』

如是梵志，於空法中心不明了，但當一心歸於空義。」 

 


